
 
 

 
 

 
       

  
 

      
      

       
      

       
     

   

       
    

      
        

  
  

 
       

   
      

      
 

      
       

         
   

 
   

    
 

 
     

  
       

  
 

VUÕIGGÂDVUÕTTMINISTERIA 
TEÂĐAT 

26.11.2018 

Gollegiella –Tâʹvvjânnamlaž sääʹm ǩiõllcistt juuʹlevsääʹm da ǩiʹlddsääʹm 
ooudâsviikkjid 

Karin Tuolja Ruõcc Jokkmookkâst da Jekaterina Mechkina Ruõššjânnam Muurmnest 
vuäǯǯa tâʹvvjânnamlaž sääʹmǩiõl ǩiõllciist eeʹjjest 2018. 

Gollegiella – Tâʹvvjânnamlaž sääʹm ǩiõllcistt jueʹjjet Karin Tuoljaaʹje Taar, Ruõcc da 
Lääʹddjânnam sääʹmaaʹššin vaʹstteei ministeeri da sääʹmtiiʹǧǧi saaǥǥtuõʹll’jeeʹji såbbar 
õhttvuõđâst Oslost 26.11. da Jekaterina Mechkinaaʹje Muurmnest 29.11. Ǩiõllciist 
täävtõssân lij mieʹttvaikkted sääʹmǩiõl staanummša, ooudâsviikkmõʹšše da seillmõʹšše 
Taarâst, Ruõccâst, Lääʹddjânnmest da Ruõššjânnmest. 

Karin Tuolja lij tuejjääm tuâj juuʹlevsääʹm pueʹrren Ruõccâst čõõđ ääiʹj 
vuõrâsooumažpoodd. Son lij toiʹmmjam uʹčteeʹlen, ǩiõll’jåårǥlõttjen, mättmateriaal 
ooudâsviikkjen da ǩiõlltaʹrǩǩeeʹjen. Tuolja lij tääʹrǩes ooumaž juuʹlevsääʹm 
ǩiõllõhttsažkååʹddest, da suʹst lij leämmaž kõskksaž miârktõs Taar da Ruõcc kõskksâst 
ǩiõllõhttsažkååʹddest, jeäʹrben sääʹnnreeʹǧǧesvuõđ da termmõõzz ooudâsviikkmõõžžâst 
da Biblija jåårǥlâttmõõžžâst. 

Jekaterina Mechkina vuäǯǯ Gollegiella- ǩiõllciist kuʹǩesäiggsaž tuâjast ǩiʹlddsääʹm statuuzz 
staaneem diõtt Ruõššjânnmest. Son lij vuässõõttâm sääʹnnreeʹǧǧesvuõđ 
ooudâsviikkmõʹšše da ǩiʹlddsääʹm sääʹnnǩeeʹrj raajjmõʹšše. Mechkina lij ǩeerjtam da 
jåårǥlâttam ǩiiʹrjid di viikkâm ooudâs mättmateriaal. Suu tuejjõõzzi mieʹldd määŋgas liâ 
tobdstõõttâm Muurman vuuʹd ǩiʹlddsäʹmmlai jeällma da kulttuuʹre. 

Ǩiõllcistt uuʹdet õõutoummid leʹbe õhttsažkooʹddid, kook liâ teäʹn’jam toiʹmmjeeʹl 
miârkteeinalla sääʹmǩiõl ooudâsviikkmõõžž õõudâst. Cistt jueʹjjet ååʹn kääucad vuâra. 
Puõʹđi vuâra cistt jueʹjjet eeʹjj 2020 Lääʹddjânnam toiʹmmjeen koolm jânnam sääʹmaaʹšši 
õhttsažtuâj saaǥǥtuõʹll’jeeʹjen. 

Cisttluʹvddkådda kuʹlle Neeta Jääskö Lääʹddjânnmest, David Kroik Ruõccâst, Nina 
Afanasieva Ruõššjânnmest, Solvår Knutsen Turi da Jane Juuso Taarâst. 

Lââʹssteâđ: 
saǥstõõlli naačaʹlniǩ Johanna Hautakorpi, vuõiggâdvuõttministeria, teʹl. 02951 50018, 
risttnõmm.sokknõmm@om.fi 
Cisttluʹvddkååʹdd vuäzzlaž Neeta Jääskö Lääʹddjânnam sääʹmteeʹǧǧest, te'l. 0405969230, 
risttnõmm@neetainari.fi 

